
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ მომზადებული ინფორმაცია  რასობრივი დისკრიმინაციის ყველა ფორმის აღმოფხვრის შესახებ საერთაშორისო კონვენციის შესრულების თაობაზე მე-9 და მე-10 პერიოდული ანგარიშის მომზადებასთან დაკავშირებით

სოციალური დაცვა 
საქართველოში მცხოვრები ყველა ადამიანი თანასწორია და სოციალური დახმარების სფეროში ადამიანის კანონით გარანტირებული უფლებების დაცვა ყველაზე ერთნაირად ვრცელდება. სამართლიანობა და მიუკერძოებლობა ამოსავალი პრინციპია მოსახლეობის სოციალური დაცვის გარანტიებით უზრუნველყოფის საკითხების გადაწყვეტისას.
„დისკრიმინაციის ყველა ფორმის აღმოფხვრის შესახებ“ საქართველოს კანონის თანახმად, თანაბარი მოპყრობის პრინციპი ვრცელდება, მათ შორის სოციალურ დაცვაზე, სოციალურ უზრუნველყოფაზე, სოციალურ შეღავათებზე და სხვა.

შესაბამისად, სახელმწიფო გასაცემლების ადმინისტრირების კომპეტენტური ორგანო სსიპ-სოციალური მომსახურების სააგენტო დაკისრებული მიზნებისა და ფუნქციების განხორციელებისას ხელმძღვანელობს შემდეგი პრინციპებით: დისკრიმინაციის გამორიცხვა პირის სოციალური და ქონებრივი მდგომარეობის, რასის, კანის ფერის, რელიგიის, სქესის, ასაკისა და პოლიტიკური შეხედულების მიხედვით (ამასთან, დისკრიმინაციად არ ჩაითვლება ნებისმიერი ღონისძიებები, რომლებიც გამიზნულია იმ პირთა განსაკუთრებულ საჭიროებათა დასაკმაყოფილებლად, რომლებსაც სქესის, ასაკის, ფიზიკური არასრულფასოვნების, ოჯახური ან/და სოციალური მდგომარეობის გათვალისწინებით კანონმდებლობით დადგენილი წესით ცნობენ განსაკუთრებული დაცვისა და დახმარების გასაწევ პირებად); (,,საჯარო სამართლის იურიდიული პირის – სოციალური მომსახურების სააგენტოს დებულების დამტკიცების შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და  სოციალური დაცვის მინისტრის  2018 წლის 3 ოქტომბრის №01-14/ნ ბრძანება). 

იგივე მიდგომა ვრცელდება  „სოციალური რეაბილიტაციისა და ბავშვზე ზრუნვის სახელმწიფო პროგრამის“ სხვადასხვა ქვეპროგრამით გათვალისწინებულ მომსახურებებში ბენეფიციართა ჩართვის დროს. კერძოდ, საქართველოს მოქალაქის ანალოგიური უფლებები აქვს დაწესებული და საქართველოს მოქალაქეში იგულისხმება საქართველოს მოქალაქეობის დამადასტურებელი დოკუმენტის (მათ შორის, 18 წლამდე ასაკის ბავშვების შემთხვევაში – პირადი ნომერი ან დაბადების მოწმობა), დროებითი საიდენტიფიკაციო მოწმობის მქონე მიუსაფარი/ძალადობის მსხვერპლი ბავშვები, პირადობის ნეიტრალური მოწმობის, ნეიტრალური სამგზავრო დოკუმენტის მქონე პირები, საქართველოში სტატუსის მქონე მოქალაქეობის არმქონე პირები, საქართველოში თავშესაფრის მაძიებელი პირები, ლტოლვილის ან ჰუმანიტარული სტატუსის მქონე პირები. „მინდობით აღზრდის ქვეპროგრამის“, „მცირე საოჯახო ტიპის სახლებში მომსახურებით უზრუნველყოფის ქვეპროგრამისა“ და „მიუსაფარ ბავშვთა თავშესაფრით უზრუნველყოფის ქვეპროგრამის“ მოსარგებლეები ასევე არიან უცხო ქვეყნის მოქალაქეები.

2014-2018 წლებში მიუსაფარ ბავშვთა თავშესაფრით უზრუნველყოფის ქვეპროგრამის ფარგლებში, თბილისის, რუსთავისა და ქუთაისის მასშტაბით კონტაქტი დამყარდა 1120 ბავშვთან. მათ შორის მიგრანტი ბავშვები დაახლოებით 4.2 %, არაქართველი ბავშვების  რაოდენობა 460 - მდე.

2016 წელს  მომსახურება გაეწია ეთნიკურად ქართველ 120 ბენეფიციარს, ხოლო ეთნიკურად არაქართველ 94 (მათ შორის, 16 ბოშა) ბენეფიციარს.
· მინდობით აღზრდაში გადავიდა -  2 ბენეფიციარი;
· ბიოლოგიურ ოჯახში დაბრუნება  - 14 ბავშვი; 
· მცირე საოჯახო ტიპის სახლში გადავიდა -  6 არასრულწლოვანი;
·  ფორმალურ განათლებაში ჩაერთო, სკოლაში ჩაირიცხა, ამის საჭიროების მქონე 21  ბენეფიციარი;
· კრიზისულ მდგომარეობაში მყოფი ბავშიანი ოჯახების გადაუდებელი დახმარების ქვეპროგრამაში ჩაერთო - 12 ბენეფიციარის ოჯახი;
· დოკუმენტაცია მოუწესრიგდა - 21 ბავშვს. 

2017  წელს მომსახურება გაეწია ეთნიკურად ქართველ 158 არასრულწლოვანს, ეთნიკურად არაქართველ 112 (მათ შორის, 27 ბოშა) ბენეფიციარს. 
· მინდობით აღზრდაში გადავიდა -  6 ბენეფიციარი;
·  ბიოლოგიურ ოჯახში დაბრუნება  - 14 ბავშვი; 
·  მცირე საოჯახო ტიპის სახლში ჩაირიცხა- 6 ბენეფიციარი;
· ფორმალურ განათლებაში ჩაერთო, სკოლაში ჩაირიცხა, ამის საჭიროების მქონე 6  ბენეფიციარი;

· საგანმანათლებლო საჭიროებებზე მომუშავე ჯგუფის ფარგლებში - საქართველოს განათლების და მეცნიერების სამინისტროს მიერ განხორციელდა სპეციალური საგანმანათლებლო მომსახურების მიწოდება მიუსაფარ ბავშვთა ქვეპროგრამის ყველა მოქმედ მომსახურებაში. კერძოდ, სპეც. მასწავლებელები განაწილებულნი იყვნენ თბილისისა და რუსთავის ცენტრებში, სადაც მუშაობდნენ ბენეფიციარების ფუნქციური, აკადემიური და კოგნიტური უნარების ამაღლებაზე, სულ ჩართული იყო - 74 ბავშვი.

· დოკუმენტაციის საკითხებზე მომუშავე ჯგუფის ფარგლებში - „საქართველოს მოქალაქეთა და საქართველოში მცხოვრებ უცხოელთა რეგისტრაციის, პირადობის (ბინადრობის) მოწმობისა და საქართველოს მოქალაქის პასპორტის გაცემის წესის შესახებ“ კანონში შევიდა ცვლილება პირადობის დამადასტრუებელი დოკუმენტაციის არმქონე მიუსაფარი ბავშებისათვის დროებითი საიდენტიფიკაციო დოკუმენტის გაცემის თაობაზე. ცვლილების შედეგად 11 ბავშვს დაუმზადდა პირადი დოკუმენტაცია (დროებითი საიდენტიფიკაციო ნომერი).
· დოკუმენტაცია მოუწესრიგდა - 20 ბავშვს.

2018 წელს მომსახურება გაეწია ეთნიკურად ქართველ 106 ბავშვს, ხოლო ეთნიკურად არაქართველ  82 (მათ შორის, 19 ბოშა) ბენეფიციარს.
· მინდობით აღზრდაში გადავიდა -  1 ბენეფიციარი;
· მცირე საოჯახო ტიპის სახლში გადავიდა -  1 არასრულწლოვანი;
·  ფორმალურ განათლებაში ჩაერთო, სკოლაში ჩაირიცხა, ამის საჭიროების მქონე 1  ბენეფიციარი;
· დოკუმენტაცია მოუწესრიგდა - 1 ბავშვს. 

2018  წელს მიუსაფარ ბავშვთა თავშესაფრით უზრუნველყოფის ქვეპროგრამის 
ფარგლებში, თბილისის, რუსთავის და ქუთაისის მასშტაბით მობილური ჯგუფების მიერ კონტაქტი დამყარდა 428  (2014-2019 წლებში 1837) მიუსაფარ ბავშვთან (მათ შორის ბოშა არასრულწლოვნებთან), დღის ცენტრისა და სადღეღამისო თავშესაფრის მომსახურებით ისარგებლა 259 ბენეფიციარმა,  აქედან დღის ცენტრით - 183 ბავშვმა, სადღეღამისო თავშესაფარით - 76 არასრულწლოვანმა. დღეის მდგომარეობით 3 ბოშა დასაქმებულია. 

აღსანიშნავია, რომ 2018-2019 წლებში ეთნიკური უმცირესობებით მჭიდროდ დასახლებულ რეგიონებში ეთნიკური უმცირესობების წარმომადგენლობისათვის ფართომასშტაბიან საინფორმაციო კამპანიის ფარგლებში, სოციალური პროგრამების გაცნობის მიზნით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სოციალური დეპარტამენტის მიერ ჩატარდა შეხვედრები, რომელსაც ესწრებოდნენ ეთნიკური უმცირესობების წარმომადგენლები - ადგილობრივი მოსახლეობა, გუბერნიის ადმინისტრაცია, მუნიციპალიტეტების წარმომადგენლები, საკრებულოს თანამშრომლები, სოფლების რწმუნებულები,  მასწავლებლები, სამედიცინო პერსონალი, არასამთავრობო ორგანიზაციები, ადგილობრივ მედია, ახალგაზრდები, სხვა დაინტერესებული მხარეები.

2019  წელს ჩატარდა 5 - საინფორმაციო შეხვედრა - ქვემო ქართლის რეგიონში
მარნეული, გარდაბანი; წალკა, დმანისი და ბოლნისი; 5 - კახეთის რეგიონში - იორმუღანლო (საგარეჯოს მუნიციპალიტეტი); კაბალი (ლაგოდეხის მუნიციპალიტეტი), ჩანტლისყურე (ყვარელის მუნიციპალიტეტი), დუისი (პანკისის ხეობა, ახმეტის მუნიციპალიტეტი) და ყარაჯალა (თელავის მუნიციპალიტეტი); 2 - სამცხე-ჯავახეთის რეგიონში - ახალქალაქი, ნინოწმინდა (სულ ჩატარდა - 12 შეხვედრა).

ამასთან, ზემოაღნიშნულ შეხვედრებზე, ეთნიკური უმცირესობებისათვის სოციალური პროგრამების თაობაზე ინფორმაციის ხელმისაწვდომობის უზრუნველსაყოფად,  გავრცელდა საინფორმაციო ბუკლეტები - ქართულ, რუსულ, სომხურ და აზერბაიჯანულ ენაზე.
2019 წელს ქვემო ქართლის რეგიონში  ჩატარდა 2 საინფორმაციო შეხვედრა: 1) მარნეულის მუნიციპალიტეტის მერია; 2) დმანისის მუნიციპალიტეტის კარაბულახის ადმინისტრაციული ერთეული (შედის 10 სოფელი). 

გარდა ამისა, შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატის ორგანიზებულ, საინფორმაციო კამპანიის ფარგლებში, ეთნიკური უმცირესობების წარმომადგენლობისათვის სოციალური პროგრამების გაცნობის მიზნით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოლიტიკის დეპარტამენტის სოციალური პოლიტიკის სამმართველოს მიერ, სამცხე-ჯავახეთის რეგიონში ჩატარდა 4 შეხვედრა: ახალქალაქის მუნიციპალიტეტის - სოფ. სულდა, კარტიკამი; ასპინძის მუნიციპალიტეტი - სოფ. დამალი, დაბა ასპინძა. 

,,სამოქალაქო თანასწორობისა და ინტეგრაციის სახელმწიფო სტრატეგიის“ 2019 წლის სამოქმედო გეგმის შესაბამისად, სულ ჩატარდა -  6 საინფორმაციო შეხვედრა.
  
სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის (შემდგომში - ფონდი), ტერიტორიული ერთეულების (ფილიალების) შინაგანაწესი ითვალისწინებს ბენეფიციართა (სერვისით მოსარგებლე პირები) მიმართ არადისკრიმინაციულ მიდგომას და ასევე ცალკე მუხლის სახით გამოყოფს ბენეფიციარის ძალადობისაგან, დისკრიმინაციისა და უგულებელყოფისგან დაცვის შესახებ სპეციალურ ჩანაწერს. ასევე, ფონდის სტრუქტურული ერთეულების – ძალადობის მსხვერპლთა მომსახურების დაწესებულებების (თავშესაფრებისა და კრიზისული ცენტრების) შინაგანაწესები ადგენენ თავშესაფრების/კრიზისული ცენტრების ხელმისაწვდომობას ყოველგვარი დისკრიმინაციის გარეშე, რაც გულისხმობს, რომ თავშესაფრებისა და კრიზისული ცენტრების მომსახურებები ხელმისაწვდომია ადამიანით ვაჭრობის (ტრეფიკინგის) მსხვერპლებისთვის /დაზარალებულებისთვის (მათზე დამოკიდებულ პირებთან ერთად), ქალთა მიმართ ან/და ოჯახში ძალადობის მსხვერპლებისთვის/დაზარალებულებისთვის (მათზე დამოკიდებულ პირ ებთან ერთად) და სექსუალური ხასიათის მსხვერპლებისთვის/დაზარალებულებისთვის  განურჩევლად   რასისა, კანის ფერისა, ენისა, სქესისა, ასაკისა, მოქალაქეობისა, წარმოშობისა, დაბადების ადგილისა, საცხოვრებელი ადგილისა, ქონებრივი ან წოდებრივი მდგომარეობისა, რელიგიისა ან რწმენისა, ეროვნული, ეთნიკური ან სოციალური კუთვნილებისა, პროფესიისა, ოჯახური მდგომარეობისა, ჯანმრთელობის მდგომარეობისა, შეზღუდული შესაძლებლობისა, სექსუალური ორიენტაციისა, გენდერული იდენტობისა და გამოხატვის, პოლიტიკური ან სხვა შეხედულებისა ან სხვა ნიშნისა.
თავშესაფარი და კრიზისული ცენტრი ზემოთ ჩამოთვლილი სამიზნე ჯგუფებისთვის, დისკრიმინაციის გარეშე, უზრუნველყოფს შემდეგი მომსახურებების მიწოდებას:
· ფსიქოლოგიურ–სოციალური დახმარება/რეაბილიტაცია; 
· სამედიცინო მომსახურების ორგანიზება/მიღება;
· სამართლებრივი დახმარება (მათ შორის, სასამართლო და სამართალდამცავ ორგანოებში წარმომადგენლობა); 
· დროებითი სადღეღამისო საცხოვრისი (თავშესაფარში ან თბილისის კრიზისულ ცენტრში); 
· საჭიროების შემთხვევაში, თარჯიმნის მომსახურება; და საჭიროების შემთხვევაში, სხვა მომსახურება. 
დისკრიმინაციას კრძალავს ასევე სახელმწიფო ფონდის შრომის შინაგანაწესიც. აღნიშნულ დოკუმენტში არსებული სპეციალური დებულება უზრუნველყოფს საქართველოს კანონმდებლობითა და აღნიშნული შინაგანაწესით დადგენილი უფლებებით თანასწორად სარგებლობის შესაძლებლობას მიუხედავად რასის, კანის ფერის, ენის, სქესის, ასაკის, მოქალაქეობის, წარმოშობის, დაბადების ადგილის, საცხოვრებელი ადგილის, ქონებრივი ან წოდებრივი მდგომარეობის, რელიგიის ან რწმენის, ეროვნული, ეთნიკური ან სოციალური კუთვნილების, პროფესიის, ოჯახური მდგომარეობის, ჯანმრთელობის მდგომარეობის, შეზღუდული შესაძლებლობის, სექსუალური ორიენტაციის, გენდერული იდენტობისა და გამოხატვის, პოლიტიკური ან სხვა შეხედულების ან სხვა ნიშნისა. შრომის შინაგანაწესით დადგენილია დისციპლინური პასუხისმგებლობის შესაბამისი ზომები როგორც შრომის შინაგანაწესის, ასევე ფონდში მოქმედი სხვა რეგულაციების დარღვევისათვის.
2016 წლიდან 2019 წლის ჩათვლით სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი რეგულარულად ატარებდა საინფორმაციო კამპანიებს ადამიანით ვაჭრობის (ტრეფიკინგის), ქალთა მიმართ ძალადობის და ოჯახში ძალადობის საკითხებსა და  არსებული სახელმწიფო მომსახურებების შესახებ თბილისსა და რეგიონებში მცხოვრებ ეთნიკური უმცირესობების წარმომადგენლებთან.  2016 წელს ფონდის მიერ აშშ-ს საერთაშორისო განვითარების სააგენტოს (USAID) მიერ დაფინანსებული პროექტის „ოჯახში ძალადობის შემცირება საქართველოში“ პრევენციის კომპონენტის ფარგლებში ოჯახში ძალადობის აღკვეთის თემაზე მომზადდა და დაიბეჭდა ბროშურები ოთხ ენაზე (ქართული, რუსული, სომხური, აზერბაიჯანული - 500 ცალი); ბროშურა მოიცავს ინფორმაციას ძალადობის ფორმებისა და მსხვერპლის დახმარების მექანიზმების,  ფონდის მომსახურებებისა და მოსარგებლე სამიზნე ჯგუფების შესახებ. ასევე, 2018 წელს ფონდის კრიზისული ცენტრებისთვის დაიბეჭდა სამენოვანი ბროშურები. 
2017 წლიდან სახელმწიფო ფონდის ფარგლებში მოქმედ ცხელ ხაზზე კონსულტაციის მიღება შესაძლებელი გახდა ოჯახში ძალადობის, ქალთა მიმართ ძალადობის, ადამიანით ვაჭრობის  (ტრეფიკინგის) და სექსუალური ძალადობის საკითხებზე. საკონსულტაციო ცხელი ხაზი (116 006) ფუნქციონირებს 24/7 და ხელმისაწვდომია დამატებით 7 (ინგლისურ, რუსულ, თურქულ, აზერბაიჯანულ, სომხურ, არაბულ და სპარსულ) ენაზე. 

2019 წლის თებერვალში სახელმწიფო ფონდმა, გაეროს ქალთა ორგანიზაციის (UN Women) მხარდაჭრით, მარნეულში (ქვემო ქართლი) გახსნა კრიზისული ცენტრი (ძალადობის მსხვერპლთა მომსახურების დაწესებულება), რაც ასევე მნიშვნელოვანი ნაბიჯია ეთნიკური უმცირესობებით დასახლებულ რეგიონში ქალთა მიმართ ძალადობის შემცირების მიმართულებით. 
თბილისსა და რეგიონებში მცხოვრებ ეთნიკური უმცირესობების წარმომადგენლებთან ფონდის მიერ განხორციელებული საინფორმაციო შეხვედრების შესახებ ინფორმაცია თან ერთვის ანგარიშს დანართი 1-ის სახით.


შრომა/დასაქმება 
2013  წლიდან  დღემდე აქტიურად მიმდინარეობს  შრომის ბაზრის მართვის საინფორმაციო სისტემაში (www.worknet.gov.ge) დამსაქმებლების მიერ ვაკანსიებისა და  სამუშაოს მაძიებლების  რეგისტრაცია.  საქართველოს მთავრობა ახორციელებს შრომის ბაზრის აქტიურ პოლიტიკას დასაქმების ხელშეწყობის პროგრამების მეშვეობით 2015 წლიდან, რაც მოიცავს  სამუშაოს მაძიებელთა პროფესიულ მომზადება-გადამზადებას და სტაჟირებას სამუშაოს მაძიებელთა კონკურენტუნარიანობის ამაღლებისათვის შესაბამისი ღონისძიებების განხორციელებას, შეზღუდული შესაძლებლობის მქონე პირთა მხარდაჭერითი დასაქმების მომსახურებას და სხვ.

სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის მიზანია შრომის ბაზრის მოთხოვნად პროფესიებში სამუშაოს მაძიებელთა პროფესიული მომზადება-გადამზადებით და/ან სამუშაო ადგილებზე შემდგომი სტაჟირებით, მათი კონკურენტუნარიანობის ამაღლება და ამ გზით სამუშაოს მაძიებელთა დასაქმების ხელშეწყობა. პროგრამით სარგებლობის უპირატესი უფლება ენიჭებათ სხვადასხვა  მოწყვლად ჯგუფებს.  პროგრამა შედგება ორი კომპონენტისგან: მოკლევადიანი მომზადება-გადამზადების კურსები და სტაჟირება სამუშაო ადგილებზე. 
დასაქმების ხელშეწყობის მომსახურებათა განვითარების  სახელმწიფო პროგრამა კი მიზნად ისახავს ქვეყანაში შრომის ბაზრის აქტიური პოლიტიკისა და დასაქმების ხელშეწყობის მომსახურებათა განვითარებას/განხორციელებას. პროგრამა მოიცავს სხვადასხვა მიმართულების აქტივობებს.

ზემოაღნიშნული პროგრამების სამიზნე ჯგუფებს საქართველოში მცხოვრები ეთნიკური უმცირესობების წარმომადგენლები წარმოადგენენ, უფრო მეტიც, ისინი უპირატესი უფლებით სარგებლობენ. 
შრომისა და დასაქმების პოლიტიკის ეროვნული სტრატეგიის ერთ-ერთ ამოცანას ეთნიკური უმცირესობების წარმომადგენლებისთვის სამუშაო ადგილებზე ხელმისაწვდომობის ზრდა და მათთვის სოციალურ-ეკონომიკური პირობებისა და შესაძლებლობების გაუმჯობესება წარმოადგენს. 
აქვე აღსანიშნავია, რომ მოსახლეობის შრომისა და დასაქმების ხელშეწყობის მიზნით, 2019 წელს შეიქმნა სსიპ - დასაქმების ხელშეწყობის სახელმწიფო სააგენტო. სააგენტოს მიზანია მოსახლეობის შრომისა და დასაქმების ხელშეწყობა, დასაქმების და შრომის ბაზრის  აქტიური პოლიტიკის  გატარება, მათ შორის საზღვარგარეთ ლეგალური დასაქმების (ცირკულარული მიგრაცია) შესაძლებლობის შექმნა.
ამასთანავე, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო ახორციელებს ცნობიერების ამაღლების აქტივობებს. 
2018 წელს სომხურ და აზერბაიჯანულ ენებზე მომზადდა დასაქმების ხელშეწყობისა და შრომითი უფლებების შესახებ საინფორმაციო ბუკლეტები.
2019 წლის 1-3 მარტს და 13-14 სექტემბერს ჩატარდა რეგიონული და ცენტრალური მედიისა და დაინტერესებული მხარეების (ადგილობრივი არასამთავრობო/საერთაშორისო ორგანიზაციები, სოციალური პარტნიორები, დამსაქმებლები) წარმომადგენელთათვის ტრენინგ/სემინარი. 
2019 წლის  ივლისში ქვემო ქართლის რეგიონში, მარნეულში და აგვისტოში დმანისის მუნიციპალიტეტში შედგა შეხვედრა დასაქმების ხელშეწყობის აქტივობების, შრომის უსაფრთხოებისა და შრომის უფლებების შესახებ საინფორმაციო შეხვედრა ეთნიკური უმცირესობების წარმომადგენლებთან, რომელსაც ესწრებოდნენ მუნიციპალიტეტის წარმომადგენლები, არასამთავრობო ორგანიზაციები  და  სხვა დაინტერესებული მხარეები (დაახლოებით 100 მეტი მონაწილე).
მარნეულის  მუნიციპალიტეტში  ყველა თემის ხელმძღვანელს, დმანისის  მუნიციპალიტეტში ადმინისტრაციული ორგანოს ხელმძღვანელებს,  არასამთავრობო ორგანიზაციის წარმომადგენლებს გადაეცათ საინფორმაციო ბუკლეტები (დაახლოებით 150 ცალი).

ჯანმრთელობის დაცვა
საქართველოს კონსტიტუციის 28-ე მუხლის თანახმად, მოქალაქის უფლება ხელმისაწვდომ და ხარისხიან ჯანმრთელობის დაცვის მომსახურებაზე უზრუნველყოფილია კანონით.   "ჯანმრთელობის დაცვის შესახებ" საქართველოს კანონის მე-4 მუხლის შესაბამისად, ჯანმრთელობის დაცვის სფეროში სახელმწიფოს პოლიტიკის ერთ-ერთი პრინციპია, ამ სფეროში ადამიანის უფლებათა და თავისუფლებათა დაცვა, პაციენტის პატივის, ღირსების და მისი ავტონომიურობის აღიარება, ასევე სახელმწიფოს ნაკისრი სახელმწიფო სამედიცინო პროგრამებით გათვალისწინებული ვალდებულების ფარგლებში მოსახლეობისათვის სამედიცინო დახმარების საყოველთაო და თანაბარი ხელმისაწვდომობის გარანტია. ამავე კანონის მე-6 მუხლი ახდენს ადამიანის ჯანმრთელობის უფლების დეკლარირებას და პაციენტის მიმართ დისკრიმინაციის აკრძალვას:  „დაუშვებელია პაციენტის დისკრიმინაცია რასის, კანის ფერის, ენის, სქესის, აღმსარებლობის, პოლიტიკური და სხვა შეხედულებების, ეროვნული, ეთნიკური და სოციალური კუთვნილების, წარმოშობის, ქონებრივი და წოდებრივი მდგომარეობის, საცხოვრებელი ადგილის, დაავადების, სექსუალური ორიენტაციის ან პირადული უარყოფითი დამოკიდებულების გამო“. 
2016-2019 წლებში „ჯანმრთელობის ხელშეწყობის“, „უსაფრთხო სისხლის“ და
„დაავადებათა ადრეული გამოვლება და სკრინინგის“ სახელმწიფო პროგრამების შესაბამისი კომპონენტების ფარგლებში სხვადასხვა პრიორიტეტულ საკითხებზე ითარგმნა და დაიბეჭდა საგანმანათველო მასალა სომხურ და აზერბაიჯანულ ენებზე (საერთო დაბეჭდილი მასალის 5% სომხურ და 5 % აზერბაიჯანულ ენებზე, შემდეგი ოდენობებით) - თამბაქოსათვის თავის დანებების და კანონმდებლობის საკითხები, ჯანსაღი კვების, რეგულარული ფიზიკური აქტივობის, ფსიქიკური ჯანმრთელობის, C ჰეპატიტის პრევენციის, კიბოს სკრინიგნის, სისხლის უანაგრო დონორობის პოპულარიზაციის საკითხებზე (30-მდე საგანმანათლებლო სახის მასალა, მ.შ. ბროშურა, ბუკლეტი, ფლაერი სხვადასხვა მიმართულებებით). 

2018 და 2019 წლებში C ჰეპატიტის თემაზე მომზადდა 4 სატელევიზიო კლიპი სომხურ და აზერბაიჯანულ ენებზე სუბ-ტიტრებით; 2019 წელს მომზადდა კიბოს სკრინინგის პროგრამების საპოპულარიზაციო 1 სატელევიზიო კლიპი სუბ-ტიტრებით სომხურ და აზერბაიჯანულ ენებზე;

2018 -2019 წწ სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის წარმომადგენლებმა მონაწილეობა მიიღეს შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატის მიერ სამცხე-ჯავახეთის რეგიონში განხორციელებული საინფორმაციო კამპანიის ფარგლებში; 
[bookmark: _GoBack]2018 წ - 5 შეხვედრა (ქალაქები: მარნეული, გარდაბანი, დმანისი, ბოლნისი, დუისი, ყარაჯალა, კაბალა, ჩანტლისყურე, ახალქალაქი და ნინოწმინდა) - თამბაქოს მოხმარების და მეორადი კვამლის მავნეობა და თამბაქოს კონტროლის სხვა მნიშვნელოვანი საკითხები. 
2019  წ განხორციელდა 2 შეხვედრა ცენტრის წარმომადგენელთა მონაწილეობით, სადაც შეხვედრის მონაწილეებს მიეწოდათ ინფორმაცია C ჰეპატიტისა და კიბის სკრინინგის სახელმწიფო პროგრამების შესახებ. ადგილზე განხორციელდა C ჰეპატიტის სკრინიგნის აქცია.  მონაწილეებს გადაეცათ საგანმანათლებლო სახის მასალები; 

2019 წელს „ჯანმრთელობის ხელშეწყობის“ სახელმწიფო პროგრამის ფარგლებში განხორციელდა ტრენინგები საზოგადოებრივი ჯანმრთელობის მუნიციპალარური ცენტრების წარმომადგენელთა მონაწილეობით, სადაც მონაწილეობას იღებდნენ  ეთნიკური უმცირესობებით დასახლებული რეგიონების მუნიციპალიტეტების (მ.შ. ახალქალაქი, ნიოწმინდა, ახმეტის რ-ნი) წარმომადგენლები. ტრენინგებზე განხილულ იქნა საკითხი „ციფრული ჯანმრთელობა და კომუნიკაციის პრინციპები საზოგადოებრივ ჯანმრთელობაში“;
განხორციელდა სხვადასხვა ტიპის კვლევები დონორ ორგანიზაციებთან თანამშრომლობით მ.შ. ეთნიკური უმცირესობებით დასახლებულ რეგიონებში: 
· „ალკოჰოლის, თამბაქოსა და სხვა ნარკოტიკის მოხმარების შემსწავლელი ევროპის სასკოლო კვლევა - ESPAD 2015; ESPAD 2019“, რომლის დროს ეთნიკური უმცირესობებისათვის გამოყენებულ იქნა კითხვარები სომხურ და აზერბაიჯანულ ენებზე; 
· ადრეული ქორწინების კვლევა საქართველოში (2017 წ)
·  „კაცები და გენდერული ურთიერთობები საქართველოში“ (2019)
· „ბავშვთა ასაკის სიმსუქნის ეპიდზედამხედველობის ინიციატივა“ (2017 წ და 2019 წ); 
· სასკოლო ასსაკის ბავშვთა კვლევა ჯანმრთელობის ქცევებთან დაკავშირებით - HBSC (2017 წ); რომლის დროს ეთნიკური უმცირესობებისათვის გამოყენებულ იქნა კითხვარები სომხურ და აზერბაიჯანულ ენებზე; 
· წელი „იოდის სტატუსის სეფასება საქართველოს მოსახლეობაში“ – UNICEF-ის მხარდაჭერით. 
· „თამბაქოს პრევალენტობის პოპულაციური კვლევა (2019 წ).
· არაგადამდებ დაავადებათა რისკ-ფაქტორების STEPS კვლევა საქართველოში (2016 წ),  რომლის დროს ეთნიკური უმცირესობებისათვის გამოყენებულ იქნა კითხვარები სომხურ და აზერბაიჯანულ ენებზე. კვლევის დროს ეთნიკური უმცირესობებისათვის გამოყენებულ იქნა კითხვარები სომხურ და აზერბაიჯანულ ენებზე; 
· თამბაქოს გლობალური კვლევა ახალგაზრდებში (GYTS), 2017 წ; კვლევის დროს ეთნიკური უმცირესობებისათვის გამოყენებულ იქნა კითხვარები სომხურ და აზერბაიჯანულ ენებზე; (იგივე კვლევა ჩატარდა 2014 წელსაც).



